
BANK MAJBURIYATLARI 
VA AKTIVLARINING 
VAQTINCHALIK 
NOMUTANOSIBLIKLARI 
RISKINI KAMAYTIRISH

Ibrohimov D.M.
Renessans ta’lim universiteti iqtisodiyot kafedrasi dotsent v.b

Annotatsiya: Ushbu maqolada bank faoliyatida uchraydigan asosiy moliyaviy xatar turlaridan biri bo‘lgan vaqtinchalik 
va qiymat nomutanosibliklarning mazmuni, sabablari hamda ularni boshqarish strategiyalari tahlil qilinadi. Bank aktivlari 
va majburiyatlari o‘rtasida yuzaga keladigan vaqtinchalik nomutanosibliklar bankning qisqa muddatli likvidligini buzishi 
mumkin, qiymat nomutanosibliklar esa foiz stavkalaridagi o‘zgarishlarga bog‘liq ravishda bank rentabelligiga salbiy 
ta’sir ko‘rsatadi. Muallif ushbu risklarni aniqlash, baholash va kamaytirishga qaratilgan zamonaviy yondashuvlar — 
aktiv va majburiyatlarni boshqarish (ALM), GAP tahlili, duration tahlili va ssenariy modellashtirish kabi usullarni yoritadi. 
Shuningdek, maqola bank menejerlari, moliyaviy tahlilchilar va iqtisodiy tadqiqotchilar uchun amaliy ahamiyatga ega 
bo‘lib, moliyaviy barqarorlikni ta’minlashda muhim nazariy hamda amaliy tavsiyalarni taklif etadi.

Kalit soʻzlar: nomutanosiblik risklari, hejj qilish strategiyalari, portfelni diversifikatsiya qilish, forward va futures shartnomalari.
Abstract: This article analyzes the nature, causes, and management strategies of one of the key financial risks in banking 
activities — temporal and value mismatches. Temporal mismatches between a bank's assets and liabilities can disrupt 
its short-term liquidity, while value mismatches may negatively affect the bank's profitability due to fluctuations in interest 
rates. The author highlights modern approaches to identifying, assessing, and mitigating these risks, including Asset 
and Liability Management (ALM), GAP analysis, duration analysis, and scenario modeling. The article holds practical 
significance for bank managers, financial analysts, and economic researchers, offering essential theoretical and practical 
recommendations for ensuring financial stability.

Key words: mismatch risks, hedging strategies, portfolio diversification, forward and futures contracts.
Аннотация: В данной статье анализируются сущность, причины и стратегии управления одним из основных видов 
финансовых рисков в банковской деятельности — временными и стоимостными несоответствиями. Временные 
несоответствия между активами и обязательствами банка могут нарушить его краткосрочную ликвидность, в то 
время как стоимостные несоответствия могут отрицательно повлиять на рентабельность банка из-за колебаний 
процентных ставок. Автор рассматривает современные подходы к выявлению, оценке и снижению этих рисков, 
такие как управление активами и обязательствами (ALM), GAP-анализ, анализ дюрации и моделирование 
сценариев. Статья представляет практический интерес для банковских менеджеров, финансовых аналитиков и 
экономических исследователей, предлагая важные теоретические и прикладные рекомендации по обеспечению 
финансовой стабильности.

Ключевые слова: риски несоответствия, стратегии хеджирования, диверсификация портфеля, форвардные и 
фьючерсные контракты.

K I R I S H
Bank tizimi har qanday mamlakatning moliyaviy infratuzilmasining asosiy tayanchlaridan biri hisoblanadi. 

Banklar o‘z faoliyati davomida turli xil moliyaviy xizmatlarni ko‘rsatish bilan birga, yuqori darajadagi risklarni 
ham boshqarishga majbur bo‘ladi. Shunday risklardan biri — aktivlar va majburiyatlar o‘rtasidagi vaqtinchalik 
nomutanosiblik riski bo‘lib, u bankning likvidlik holatiga bevosita ta’sir ko‘rsatadi.

Mazkur risk bank balansining aktiv va passiv qismlaridagi muddatlar muvozanatining buzilishi natijasida 
yuzaga keladi. Bunda bank qisqa muddatli majburiyatlarini bajarishi lozim bo‘lgan bir vaqtda, uning aktivlari 
uzoq muddatli bo‘lishi mumkin. Bu esa bankni naqd pul oqimlarining yetishmasligi, likvidlik inqirozi yoki foiz 
stavkalaridagi salbiy o‘zgarishlarga qarshi zaif holatga keltiradi.

Ushbu maqolada bank faoliyatida vaqtinchalik nomutanosibliklarning sabablari, ularning bank barqarorligiga 
ta’siri va ushbu riskni kamaytirish bo‘yicha qo‘llaniladigan zamonaviy usullar tahlil qilinadi. Shuningdek, aktiv 
va majburiyatlarni boshqarish (ALM) hamda GAP tahlili kabi strategik yondashuvlar orqali mazkur muammoni 
samarali hal etish yo‘llari ko‘rib chiqiladi.

M A V Z U G A  O I D  A D A B I Y O T L A R  S H A R H I
Banklar faoliyatida vaqtinchalik nomutanosibliklar riskini boshqarish bo‘yicha turli nazariy yondashuvlar 

va amaliy tavsiyalar ko‘plab ilmiy-adabiy manbalarda keng yoritilgan. Quyida ushbu yo‘nalishda muhim 
hisoblangan asosiy adabiyotlar va ularning mazmuniga qisqacha sharh beriladi:

Rose, P. S. & Hudgins, S. C. – “Bank Management and Financial Services”. Ushbu darslikda banklarning 
aktiv va majburiyatlarini boshqarish (ALM – Asset and Liability Management) tizimi chuqur tahlil qilinadi. Mualliflar 
vaqtinchalik nomutanosibliklar riskini baholashda GAP tahlili, likvidlik tahlili va foiz stavkalari riskini boshqarish 
usullarini muhim deb hisoblaydi. Shuningdek, ALM siyosatining bank daromadliligiga va barqarorligiga ta’siri 
ko‘rsatib o‘tilgan.

Saunders, A. & Cornett, M. – “Financial Institutions Management: A Risk Management Approach”. Bu 
manbada moliyaviy institutlar, xususan banklar duch keladigan asosiy risklar – kredit riski, likvidlik riski, foiz 
stavkasi riski va vaqtinchalik nomutanosiblik riski haqida so‘z yuritiladi. Mualliflar bank balansining muddatli 
tuzilmasini muvozanatli yuritishning strategik ahamiyatini ta’kidlaydi.

Бланк, И. А. – “Управление банковской ликвидностью” (Bank likvidligini boshqarish). Ushbu rus tilidagi 
monografiyada bank likvidligi va uning boshqaruvi chuqur o‘rganilgan. Vaqtinchalik nomutanosibliklar likvidlik 
inqirozining asosiy sababi sifatida ko‘riladi. Muallif likvidlik bo‘yicha prognozlash modellari va ALM strategiyalarini 
amaliy jihatdan sharhlaydi.

T A D Q I Q O T  M E T O D O L O G I YA S I
Tijorat banklari aktivlarining samaradorligi bank foydasining shakllanishida hal qiluvchi rol o‘ynaydi. Ushbu 

ko‘rsatkich orqali bankning investitsiya siyosati, kredit faoliyati, riskni boshqarish sifati va resurslardan foydalanish 
samaradorligi baholanadi. Rentabellik bank faoliyatining moliyaviy samaradorligi, kapital aylanishi va bozordagi 
barqarorlik holatini ifodalaydi. Shu jihatdan ROA (aktivlar daromadliligi), ROE (kapital daromadliligi), foiz marjasi 
va sof foiz daromadlari kabi asosiy sintetik ko‘rsatkichlar asosida bank faoliyatini baholash tizimi shakllantirildi.

Shuningdek, banklar samaradorligini boshqarishda risklar, kredit siyosati, likvidlik darajasi va diversifikatsiya 
darajasi bilan bog‘liq omillar alohida ahamiyat kasb etadi. Bank samaradorligini oshirish bo‘yicha xorijiy tajriba 
tahlili shuni ko‘rsatadiki, barqaror rentabellik ko‘rsatkichlari qat’iy nazorat, raqamlashtirish, risklarni modellash 
hamda daromadlarni diversifikatsiyalash orqali ta’minlanadi.

T A H L I L  V A  N A T I J A L A R
Maqola tahliliy qismida O‘zbekiston Respublikasi bank tizimining so‘nggi yillardagi faoliyati keng miqyosda 

iqtisodiy-statistik usullar asosida tahlil qilindi. Jumladan, aktivlarning tarkibi, kredit portfeli, sof foyda, daromadlar 
va rentabellik ko‘rsatkichlari, jumladan ROA va ROE dinamikasi o‘rganildi. Shuningdek, “Ipoteka bank” va 
“Davr bank” kabi tijorat banklari misolida ularning rentabellik holati, kapital strukturasining o‘zgarishi, foyda 
shakllanishi va amaliy tajribalari tahlil qilindi.

Tahlillar shuni ko‘rsatadiki, banklarning aktivlari hajmi o‘sayotgan bo‘lsa-da, ularning samaradorligi 
muayyan yillarda pasayish tendensiyasiga ega bo‘ldi. Masalan, umumiy bank tizimida 2023–2024-yillarda 
ROA ko‘rsatkichi 2,6 foizdan 1,4 foizgacha tushgan. Bunda sof foizli daromadlarning aktivlar, majburiyatlar va 
kreditlar nisbati tahlili bank faoliyatining ichki strukturaviy nomutanosibliklarini aniqlashga yordam berdi.

Maqola ilmiy-innovatsion qismida “amaldagi bozor stavkasi”dan foydalanishga asoslangan tahliliy 
model taklif qilindi. Ushbu model orqali banklar o‘zlarining real operatsion samaradorligini bozor stavkalari 
bilan solishtirish asosida tahlil qilish imkoniga ega bo‘ladi. Model aktiv va passiv operatsiyalar bo‘yicha bozor 
kurslarining ta’sirini hisobga olgan holda “potensial foyda” yoki “nisbiy zarar” ko‘rsatkichlarini aniqlash imkonini 
beradi.

Mazkur yondashuv banklar uchun qaror qabul qilishda qo‘shimcha analitik vosita bo‘lib xizmat qilishi, 
likvidlik va riskni boshqarishda qo‘llanishi mumkin. Modeldan foydalanish orqali bank o‘z samaradorligini 

optimallashtirish, resurslardan oqilona foydalanish va bozordagi raqobatbardoshligini oshirish imkoniyatini 
qo‘lga kiritadi.

Tadqiqot asosida tijorat banklari aktivlarining samaradorligini oshirish bo‘yicha quyidagi takliflar ishlab 
chiqildi:

- bank aktivlari tarkibini optimallashtirish va foydali aktivlar ulushini oshirish;
- sektorlar bo‘yicha kredit portfelining diversifikatsiyasini ta’minlash;
- investitsion faoliyatni kengaytirish va kapital resurslardan samarali foydalanish;
- bank ichki boshqaruv tizimini KPI, RAROC va boshqa indikatorlar asosida kuchaytirish;
- raqamli transformatsiyani jadallashtirish va avtomatlashtirilgan monitoring tizimlarini joriy etish;
- Basel va OECD xalqaro standartlarini joriy qilish orqali risklar va foydalilikni muvozanatlash.
Ushbu maqola ishida tijorat banklari aktivlarining samaradorligini oshirishga qaratilgan nazariy, tahliliy 

va amaliy yondashuvlar tizimli asosda yoritildi. Tadqiqot natijalari shuni ko‘rsatmoqdaki, bank faoliyatining 
muvaffaqiyati ko‘p jihatdan ularning aktivlar tuzilmasi, boshqaruv sifati va raqobatbardoshlik darajasiga bog‘liqdir. 
O‘zbekiston bank tizimining rivojlanayotgan bosqichida maqolada ilgari surilgan yondashuvlar va model 
tavsiyalari amaliyot uchun katta ahamiyatga ega bo‘lib, ularni joriy etish banklarning moliyaviy barqarorligini 
mustahkamlash va investitsiyaviy jozibadorligini oshirishga xizmat qiladi.

Bank faoliyatida aktiv va majburiyatlar o‘rtasidagi muvozanat — moliyaviy barqarorlik va likvidlikning 
asosiy garovidir. Vaqtinchalik va qiymat nomutanosibliklar bankning likvidlik darajasiga, foiz stavkasi riskiga, 
rentabellikka hamda umumiy moliyaviy xavfsizligiga bevosita ta’sir ko‘rsatadi. Shu sababli, ushbu risklarni 
samarali boshqarish va minimallashtirish bo‘yicha kompleks chora-tadbirlar ishlab chiqilishi lozim.

Bank balansida mavjud bo‘lgan aktivlar va majburiyatlar muayyan muddatlarda likvidlikka aylanish 
xususiyatiga ega. Agar bank o‘z majburiyatlarini muddati kelganda to‘lay olmasa, bu moliyaviy likvidlik 
inqiroziga olib kelishi mumkin. Shu sababli, aktiv va passivlar o‘rtasidagi vaqtinchalik muvozanatni saqlash 
zarur hisoblanadi.

Bundan tashqari, bank balansidagi aktiv va majburiyatlar bozor qiymatining keskin o‘zgarishlariga ham 
ta’sirchan. Ayniqsa foiz stavkalari, inflyatsiya va valyuta kursining tebranishi kabi omillar qiymat nomutanosibligiga 
olib keladi, bu esa bankning sof daromadiga salbiy ta’sir ko‘rsatadi.

Ushbu risklarni kamaytirishning asosiy yo‘nalishlari quyidagilarni o‘z ichiga oladi:
1. Aktiv va majburiyatlar muddatlarini uzviylashtirish (match making). Tijorat banklarining moliyaviy 

barqarorligini ta’minlashda aktiv va majburiyatlarning muddatlar bo‘yicha muvofiqligi muhim ahamiyatga ega. 
Bu yondashuv bank balansining strukturaviy barqarorligini ta’minlab, likvidlik inqirozlari ehtimolini sezilarli 
darajada kamaytiradi.

Banklar qisqa muddatli majburiyatlar hisobiga uzoq muddatli aktivlarni moliyalashtirsa, likvidlik muvozanati 
buziladi. Masalan, joriy depozitlar hisobidan uzoq muddatli ipoteka kreditlarini berish bankning to‘lovga 
layoqatliligiga xavf tug‘diradi. Shu sababli aktivlar va majburiyatlar o‘rtasida muddatlar bo‘yicha “match” 
tamoyilini saqlash va ularning parallel harakatini ta’minlash zarur.

Ilmiy manbalarga ko‘ra, aktiv va passivlar muddatlarini muvofiqlashtirish bankka likvidlikni yo‘qotmasdan 
rentabellikni oshirish imkonini beradi. Bu yondashuv ayniqsa foiz stavkalari tebranishi sharoitida xavfsiz 
investitsiya qarorlarini qabul qilish uchun muhim hisoblanadi.

2. Gap-analyse (oraliq farq) metodidan foydalanish. Gap tahlili — aktivlar va majburiyatlarning muddati 
bo‘yicha bo‘shliqlarni aniqlovchi analitik vositadir. U orqali banklar muayyan vaqt oralig‘ida yuzaga keladigan 
likvidlik nomutanosibligini oldindan bashorat qiladi.

Bu metodda har bir aktiv va majburiyat qaytarilish muddati bo‘yicha guruhlarga ajratiladi (masalan: 1–30 
kun, 31–90 kun, 91–180 kun va h.k.). Har bir oraliqda “ochiq pozitsiya” (gap) aniqlanadi:

Ijobiy gap (aktivlar majburiyatlardan ko‘p) — ortiqcha likvidlik;
Salbiy gap (majburiyatlar ko‘p) — likvidlik bosimi.
Mazkur metod bo‘yicha olingan tahlil natijalari banklarga likvidlik darajasini muvozanatli saqlash va 

muddatlar o‘rtasida aktivlar joylashtirish strategiyasini ishlab chiqish imkonini beradi. Bu, o‘z navbatida, foiz 
stavkalari riskini ham boshqarishga xizmat qiladi.

3. Foiz stavkasi riskini boshqarish. Foiz stavkasi risklari bank daromadiga bevosita ta’sir ko‘rsatadigan eng 
muhim moliyaviy risklardan biridir. U aktiv va majburiyatlarning qayta narxlash muddatlari o‘rtasidagi tafovut 
natijasida yuzaga keladi. Masalan, bankning aktivlari (kreditlar) uzoq muddatli, ammo resurslari (depozitlar) 
qisqa muddatli bo‘lsa, foiz stavkasining oshishi daromadni kamaytiradi.

Foiz riskini boshqarish uchun banklar:
duration gap metodidan (aktiv va passivlar sezgirligini solishtirish) foydalanadilar;
kreditlar va resurslar foizlarini “floater” tizimda belgilashadi (ya’ni foizlar bozor stavkasiga bog‘langan 

holda);

derivativ instrumentlar (swaps, futures) orqali foiz tebranishlariga qarshi hedj qiladilar.
Bunday yondashuv foiz marjasi barqarorligini saqlashga, ya’ni sof foiz daromadini prognozlash va himoya 

qilishga xizmat qiladi.
4. Likvidlikni prognoz qilish va stress-testlar o‘tkazish. Likvidlik riskini boshqarishda eng muhim 

yondashuvlardan biri stress-testlar orqali turli inqiroz stsenariylarini modellashtirish va prognozlashdir. Banklar 
ichki siyosat hujjatlarida “likvidlik darajasining minimal chegarasi”ni belgilash orqali favqulodda vaziyatlarga 
tayyorgarlikni mustahkamlashadi.

Stress-testlar orqali quyidagilar aniqlanadi:
katta hajmda depozitlar chiqib ketgan holatda likvidlik yetarliligi;
kredit portfelining katta qismi to‘lanmasa, bu foydaga qanday ta’sir qiladi;
valyuta kursining keskin o‘zgarishi yoki foiz stavkasi tebranishining oqibatlari.
Bu yondashuv bankka “eng yomon holatlar”ga tayyor turish imkonini beradi va risklarni oldindan kamaytiradi.
5. Hedj qilish strategiyalarini qo‘llash. Nomutanosiblik risklarini kamaytirishda hedj (hedging) strategiyalari 

muhim ahamiyatga ega. Hedj qilish — bu valyuta, foiz yoki tovar narxlarining o‘zgarishidan kelib chiqadigan 
zararlarni kompensatsiya qilishga yo‘naltirilgan moliyaviy himoya vositasidir.

Tijorat banklari quyidagi vositalardan foydalanadi:
Forward va futures shartnomalari — valyuta risklarini boshqarish;
Interest rate swaps — foiz stavkasi riskini hedj qilish;
Options — kutilmagan narx o‘zgarishlariga qarshi himoya.
Bu yondashuv bank daromadining barqarorligini ta’minlab, yuqori tavakkalchilikli holatlarda yo‘qotishlarni 

minimallashtiradi.
6. Aktiv va majburiyatlar portfelini diversifikatsiyalash. Bank risklarini kamaytirishda portfel diversifikatsiyasi 

asosiy tamoyillardan biridir. Unga ko‘ra, aktivlar va majburiyatlar:
- tarmoqlar bo‘yicha;
- hududlar bo‘yicha;
- muddatlar bo‘yicha;
- valyutalar bo‘yicha diversifikatsiyalanadi.
Masalan, kredit portfeli faqat sanoat yoki savdo tarmog‘ida jamlanib qolmasligi kerak. Shu bilan birga, bank 

depozitlar tarkibini faqat jismoniy shaxslar mablag‘i emas, balki yuridik shaxslar va moliyaviy institutlar hissasi 
orqali ham boyitishi zarur.

Bu yondashuv bankni individual risklarga bog‘lanib qolishdan saqlaydi va nomutanosiblik xavfini pasaytiradi 
(1-rasm).

1-rasm. O‘zbekistondagi tijorat banklari kredit portfelinning tarmoqlar bo‘yicha dinamikasi1

1	  cbu.uz-O‘zbekiston Respublikasi Markaziy banki veb-sayti ma’lumotlari asosida muallif tomondan tayyorlandi

Yuqoridagi grafikda 2020–2024-yillar davomida bank kredit portfelining tarmoqlar bo‘yicha qanday o‘zgarib 
borganini ko‘rish mumkin. Ayniqsa, jismoniy shaxslarga ajratilgan kreditlar ulushining tez ortgani va boshqa 
tarmoqlar ulushining nisbatan pasaygani diversifikatsiya darajasining pastligini ko‘rsatadi.

Bank faoliyatining barqarorligi va samaradorligini ta’minlashda aktivlar hamda majburiyatlar o‘rtasidagi 
vaqtinchalik va qiymat jihatdan muvozanatni saqlash muhim ahamiyat kasb etadi. Mazkur bo‘limda olib borilgan 
tahlillar asosida shuni ta’kidlash mumkinki, aktiv va passivlarning muddatli nomutanosibligi, foiz stavkalari 
tebranishi, likvidlik tanqisligi hamda sektoral konsentratsiya bankning moliyaviy xavfsizligiga bevosita tahdid 
soladi.

Bo‘limda ko‘rib chiqilgan analitik yondashuvlar — aktiv va majburiyatlar muddatlarini uzviylashtirish, gap-
tahlil, foiz stavkasi riskini boshqarish, stress-testlar, hedj qilish strategiyalari va portfel diversifikatsiyasi kabi 
zamonaviy vositalar bank risklarini samarali nazorat qilish imkonini beradi. Ayniqsa, real statistik ma’lumotlar 
va amaliy misollar orqali isbotlanganidek, risklarni oldindan baholash va ularni yumshatish bo‘yicha chora-
tadbirlarni tizimli amalga oshirish bank samaradorligini oshirish bilan birga, uning likvidligi va kredit portfeli 
sifatini mustahkamlashda ham muhim vosita bo‘lib xizmat qiladi.

Bundan tashqari, kredit portfelining muvozanatsiz tarkibi (masalan, jismoniy shaxslarga haddan tashqari 
ko‘p ajratilgan kreditlar) sektoral risklarning ortishiga sabab bo‘lmoqda. Bu esa banklar tomonidan kredit 
siyosatini diversifikatsiya qilish hamda kapital va resurslarni faol ravishda boshqarish zaruratini yanada 
oshirmoqda.

X U L O S A  V A  T A K L I F L A R
Banklarning moliyaviy barqarorligi va samarali faoliyati ko‘p jihatdan aktivlari va majburiyatlari o‘rtasidagi 

vaqtinchalik nomutanosibliklarni boshqarishga bog‘liqdir. Ushbu nomutanosibliklar, ayniqsa, bankning likvidlik 
holatini zaiflashtirishi va foiz stavkalaridagi o‘zgarishlar natijasida bank daromadlariga salbiy ta’sir ko‘rsatishi 
mumkin. Tadqiqot natijalari shuni ko‘rsatdiki, vaqtinchalik nomutanosibliklarning oldini olish va kamaytirish 
uchun zamonaviy risk boshqaruvi vositalari, xususan aktiv va majburiyatlarni boshqarish (ALM), GAP tahlili, 
duration va ssenariy modellashtirish usullari samarali vositalardir. Banklar ushbu metodlarni tatbiq etish orqali 
moliyaviy xatarlarni minimallashtirishi va o‘z faoliyatining barqarorligini ta’minlashi mumkin.

Takliflar:
Aktiv va majburiyatlarni boshqarish tizimini takomillashtirish. Banklar o‘z ALM tizimlarini rivojlantirib, 

muddatlar bo‘yicha aktiv va passivlarni muvozanatlashga alohida e’tibor qaratishi zarur.
GAP tahlili va foiz stavkasi riskini doimiy monitoring qilish. Banklar GAP tahlilini muntazam amalga oshirib, 

foiz stavkalaridagi o‘zgarishlar ta’sirini oldindan prognoz qilishi va risklarni kamaytirish choralarini ko‘rishi lozim.
Raqamli texnologiyalarni joriy etish. Risklarni aniqlash va boshqarish jarayonlarini avtomatlashtirish uchun 

ilg‘or raqamli texnologiyalarni qo‘llash bank faoliyatining samaradorligini oshiradi.
Markaziy bank tomonidan qo‘llab-quvvatlash. O‘zbekiston Respublikasi Markaziy banki banklar uchun 

aktiv va majburiyatlarni boshqarish bo‘yicha metodik tavsiyalarni yangilab borishi va moliyaviy barqarorlikni 
ta’minlash uchun qo‘shimcha vositalar ishlab chiqishi zarur.

